
NTU labur $4;,

tawar program
jazah Al baru

Presiden Universiti
Teknologi Nanyang
(NTU), Profesor
Ho Teck Hua,
bergambar dengan
majalah kampus
HEY!, yang dicipta
bersama
menggunakan
teknologi
kecerdasan buatan
(Al). — Foto ST

il

Universiti  Teknologi Nanyang
(NTU) menawarkan program ijazah
antara disiplin baru dalam kecerdas-
an buatan (Al) dan etika bagi melatih
pelajar memenuhi keperluan tenaga
manusia dalam industri teknologi di-
gital maklumat.

Program Ijazah Sarjana Muda Sa-
ins dalam Al dan Masyarakat itu,
yang berlangsung selama empat ta-
hun, akan bermula pada Ogos 2024
dan mempunyai seramai 60 pelajar.

Sukatan pelajaran itu akan me-
lengkapkan pelajar dengan kemahir-
an matematik dan pengiraan supaya
mereka boleh membangunkan pe-
nyelesaian Al bermutu tinggi.

Mereka juga akan meneroka keru-
mitan etika Al, termasuk bagaimana
ia boleh mengekalkan ketidaksama-
an, berat sebelah dan maklumat sa-
lah.

Kursus itu akan membolehkan pel-
ajar memilih beberapa elektif yang
ditawarkan sekolah bukan Sains,
Teknologi, Kejuruteraan dan Mate-
matik (Stem) di NTU, termasuk Kolej
Kemanusiaan, Seni dan Sains Kema-
syarakatan, serta Sekolah Perniaga-
an Nanyang.

Pelajar yang mendaftar dalam pro-
gram itu perlu mempelajari tiga mo-
dul penting dalam etika Al dan ma-
syarakat, serta aplikasi Al dalam du-
nia sebenar dengan impak sosial po-
sitif yang memenuhi matlamat
pembangunan mampan Pertubuhan
Bangsa-Bangsa Bersatu (PBB), se-
perti memastikan pendidikan inklu-

sif dan menamatkan kemiskinan.

Graduan kursus itu boleh bekerja
dalam jawatan Stem, termasuk pa-
kar etika dan tadbir urus Al, serta
saintis Al dalam pelbagai industri se-
perti perbankan dan penjagaan kesi-
hatan.

Kursus itu merupakan kursus ke-
dua NTU yang berkaitan Al

NTU juga menawarkan program
ijjazah Sarjana Muda Sains dalam Sa-
ins Data dan Kecerdasan Buatan
(DSAI) yang dilancarkan pada Ogos
2018.

NTU akan melabur $4 juta dalam
pendidikan dan penyelidikan Al pa-
da 2024, kata presiden NTU, Profe-
sor Ho Teck Hua.

Universiti itu juga akan mening-
katkan bilangan ahli fakulti di Seko-
lah Sains Komputer dan Kejurutera-
an daripada 90 ke 150 dalam tempoh
lima tahun.

Dengan perkembangan Al, terda-
pat keperluan untuk universiti kekal
di hadapan dengan menjangka trend
sejagat bagi menyediakan pelajar un-
tuk tenaga kerja, kata Profesor Ho.

“Oleh kerana kami adalah univer-
siti teknologi, kami mahu sentiasa
mendahului keluk teknologi,” tam-
bahnya.

Universiti lain di Singapura yang
menawarkan kursus Al termasuk
Universiti Teknologi dan Reka Ben-
tuk Singapura (SUTD), Universiti
Nasional Singapura (NUS) dan Insti-
tut Pengurusan Singapura (SIM) me-
lalui Universiti London.



